
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса канму могъяс вылӧ закупкаяс юкӧнын нормируйтӧм йылысь нормативнӧй инӧда актъяс лӧсьӧдан да примитан пӧрадок, индӧм актъяслӧн сюрӧс да найӧс збыльмӧдӧм дорӧ корӧмъяс вынсьӧдӧм йылысь
«Канму да муниципальнӧй могъяс вылӧ вузӧсъяс, уджъяс, услугаяс ньӧбан юкӧнын контракт тэчас йылысь» Федеральнӧй оланпаслӧн 19 статьяса 4 юкӧн серти Коми Республикаса Веськӧдлан котыр шуис:

1. Вынсьӧдны Коми Республикаса канму могъяс вылӧ закупкаяс юкӧнын нормируйтӧм йылысь инӧда актъяс лӧсьӧдан да примитан пӧрадок, индӧм актъяслӧн сюрӧс да найӧс збыльмӧдӧм дорӧ корӧмъяс содтӧдын индӧм серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ Коми Республикаса канму финансӧвӧй, сьӧмкуд да вот политика лӧсьӧдан да збыльмӧдан юкӧнын, республиканскӧй канму заказ лӧсьӧдан, йӧзӧдан да сійӧс йӧзӧдӧм бӧрся видзӧдан юкӧнын Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ 2016 вося тӧвшӧр тӧлысь 1 лунсянь.

Коми Республикалӧн

Веськӧдлан котырса Веськӧдлысь                                                    В. Тукмаков
Сыктывкар

2015 вося моз тӧлысь 19 лун

362 №
ВЫНСЬӦДӦМА

Коми Республикаса Веськӧдлан котырлӧн

2015 во моз тӧлысь 19 лунся 362 №-а шуӧмӧн

(содтӧд)
Коми Республикаса канму могъяс вылӧ закупкаяс юкӧнын нормируйтӧм йылысь инӧда актъяс лӧсьӧдан да примитан пӧрадок, индӧм актъяслӧн сюрӧс да найӧс збыльмӧдӧм дорӧ
КОРӦМЪЯС
1. Тайӧ документыс (водзӧ – Корӧмъяс) урчитӧ корӧмъяссӧ, кыдзи лӧсьӧдны да примитны, гижны сюрӧс, збыльмӧдны татшӧм инӧда актъяс :

а) Коми Республикаса Веськӧдлан котырлысь, кутшӧмъяс эскӧдӧны:

Коми Республикаса канму власьт органъяслысь, Коми Республикаса мукӧд канму органлысь, Коми Республикаса медицинскӧя быть страхуйтан мутас фондса веськӧдлан органъяслысь (сы лыдын лӧсялӧмӧн мутас органъяс да ведомствоувса казённӧй учреждениеяс) удж могмӧдӧм вылӧ нормативнӧй рӧскод урчитан правилӧяс (водзӧ – нормативнӧй рӧскод);

Коми Республикаса канму могъяс вылӧ вузӧс, удж да услуга торъя сикасъяс дорӧ (сы лыдын вузӧсъяслӧн, уджъяслӧн, услугаяслӧн бӧръя донъяс) корӧмъяс урчитан правилӧяс, кутшӧмъясӧс ньӧбӧны Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс (сы лыдын лӧсялӧмӧн мутас органъяс да ведомствоувса казённӧй учреждениеяс);

б) Коми Республикаса канму власьт органъяслысь, Коми Республикаса мукӧд канму органлысь, Коми Республикаса медицинскӧя быть страхуйтан мутас фондса веськӧдлан органъяслысь, кутшӧмъяс эскӧдӧны:

нормативнӧй рӧскод;

вузӧс, удж да услуга торъя сикасъяс дорӧ корӧмъяс (сы лыдын вузӧсъяслӧн, уджъяслӧн, услугаяслӧн бӧръя донъяс), кутшӧмъясӧс ньӧбӧны Коми Республикаса канму власьт орган, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан орган, сылӧн мутас органъяс (юкӧдувъяс) да индӧм органъяслӧн ведомствоувса казённӧй учреждениеяс да сьӧмкуд учреждениеяс.
2. Инӧда актъяссӧ, кутшӧмъясӧс индӧма тайӧ Корӧмъяслӧн 1 пунктса «а» пунктулын, лӧсьӧдӧ Коми Республикаса сьӧм овмӧс министерство Коми Республикалӧн Веськӧдлан котырса шуӧмъяслӧн балаъясӧн.

3. Инӧда актъясын, кутшӧмъясӧс индӧма тайӧ Корӧмъяслӧн 1 пунктса «б» пунктулын, вермӧны артыштны Коми Республикалӧн канму власьт органса, Коми Республикалӧн мукӧд канму органса, Коми Республикалӧн медицинскӧя быть страхуйтан мутас фондса веськӧдлан органса юрнуӧдысьлысь (юрнуӧдысьӧс вежысьлысь) инӧд вынсьӧдны вузӧсъяслысь, уджъяслысь, услугаяслысь лыд нормативъяс да (либӧ) дон нормативъяс.
4. Тайӧ Корӧмъяслӧн 1 пунктын индӧм инӧда акт балаяс серти ӧтйӧза контроль могысь видлалӧм вылӧ «Закупкаяс юкӧнын нормируйтӧм йылысь инӧда актъяс лӧсьӧдан да примитан пӧрадок, индӧм актъяслӧн сюрӧс да найӧс збыльмӧдӧм дорӧ ӧтувъя корӧмъяс вынсьӧдӧм йылысь» Россия Федерацияса Веськӧдлан котырлӧн 2015 во ода-кора тӧлысь 18 лунся 476 №-а шуӧмӧн вынсьӧдӧм Закупкаяс юкӧнын нормируйтӧм йылысь инӧда актъяс лӧсьӧдан да примитан пӧрадок, индӧм актъяслӧн сюрӧс да найӧс збыльмӧдӧм дорӧ ӧтувъя корӧмъяслӧн 6 пункт серти (водзӧ лӧсялӧмӧн – ӧтувъя корӧмъяс, ӧтйӧза контроль могысь видлалӧм) Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс йӧзӧдӧны индӧм инӧда акт балаяс да на дорӧ гӧгӧрвоӧдана гижӧдъяс урчитӧм пӧрадокын «Ӧтуввез» юӧртан да телекоммуникационнӧй везйын асланыс официальнӧй сайтъясын.
5. Ӧтйӧза контроль могысь видлалӧмсӧ нуӧдан кадколастыс урчитсьӧ Коми Республикаса канму власьт органъясӧн, Коми Республикаса мукӧд канму органӧн, Коми Республикаса медицинскӧя быть страхуйтан мутас фондса веськӧдлан органъясӧн да оз вермы лоны «Ӧтуввез» юӧртан да телекоммуникационнӧй везйын налӧн официальнӧй сайтъясын тайӧ Корӧмъяслӧн 1 пунктын индӧм инӧда акт балаяс йӧзӧдан лунсянь 10 календарнӧй лунысь этшаджык .

6. Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс видлалӧны ӧтйӧза ӧтувъяслысь, юридическӧй кывкутысьяслысь да торъя йӧзлысь вӧзйӧмъяс, кутшӧмъяс воисны электроннӧя либӧ гижӧмӧн, кадколастӧ, кутшӧмӧс урчитӧмаӧсь индӧм органъяс тайӧ Корӧмъяслӧн 5 пунктса положениеяс тӧд вылӧ босьтӧмӧн, гражданалысь шыӧдчӧмъяс видлалан пӧрадок йылысь Россия Федерацияса оланпастэчас серти.
7. Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс ӧтйӧза ӧтувъяслысь, юридическӧй кывкутысьяслысь да торъя йӧзлысь вӧзйӧмъяс видлалан лунсянь 3 уджалан лунысь оз сёрджык йӧзӧдӧны тайӧ вӧзйӧмъяссӧ да на вылӧ вочавидзӧмъяссӧ урчитӧм пӧрадокын «Ӧтуввез» юӧртан да телекоммуникационнӧй везйын асланыс официальнӧй сайтъясын.
8. Ӧтйӧза контроль могысь видлалан бӧртасъяс кузя Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс, кор бала серти эмӧсь пасйӧдъяс да вӧзйӧмъяс, примитӧны тайӧ Корӧмъяслӧн 1 пунктын индӧм инӧда акт балаясӧ ӧтйӧза ӧтувъяслысь, юридическӧй кывкутысьяслысь да торъя йӧзлысь вӧзйӧмъяс тӧд вылын кутӧмӧн вежсьӧмъяс пыртӧм йылысь да тайӧ Корӧмъясса 1 пунктлӧн «а» пунктувса коймӧд абзацын да «б» пунктувса коймӧд абзацын индӧм инӧда акт балаяс Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс бердын ӧтйӧза сӧветъяслӧн чукӧртчылӧмъяс вылын видлалӧм йылысь помшуӧм ӧтувъя корӧмъяслӧн 3 пункт серти (водзӧ – ӧтйӧза сӧвет).
9. Тайӧ Корӧмъясса 1 пунктлӧн «а» пунктувса коймӧд абзацын да «б» пунктувса коймӧд абзацын индӧм инӧда акт балаяс видлалан бӧртасъяс серти ӧтйӧза сӧвет примитӧ татшӧм помшуӧмъяс пиысь ӧтиӧс:

а) инӧда акт бала бурмӧдны коланлун йылысь (кор бала серти эмӧсь пасйӧдъяс да вӧзйӧмъяс);

б) инӧда акт примитны позянлун йылысь (кор бала серти пасйӧдъяс да вӧзйӧмъяс абуӧсь).

10. Помшуӧм, кутшӧмӧс примитӧма ӧтйӧза сӧвет, оформитӧны сёрнигижӧдӧн, кутшӧмӧс кырымалӧны сэтчӧ став пырысь, кутшӧмӧс лӧсялана помшуӧм примитан лунсянь 3 уджалан лунысь оз сёрӧнджык йӧзӧдӧны Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс урчитӧм пӧрадокын «Ӧтуввез» юӧртан да телекоммуникационнӧй везйын налӧн официальнӧй сайтъясын.
11. Инӧда актъяс, кутшӧмъясӧс индӧма тайӧ Корӧмъяслӧн 1 пунктса «а» пунктулын, найӧс примитан лунсянь 7 уджалан лун чӧжӧн Коми Республикаса сьӧм овмӧс министерство урчитӧм пӧрадокын йӧзӧдӧ закупкаяс юкӧнын ӧтувъя юӧр системаын.
12. Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс ӧнія финансӧвӧй вося лӧддза-номъя тӧлысь 1 лунӧдз примитӧны инӧда актъяс, кутшӧмъясӧс индӧма тайӧ Корӧмъясса 1 пунктлӧн «б» пунктувса мӧд абзацын.

Закупка объект да (либӧ) объектъяс подулалігӧн артавсьӧны вежсьӧмъяс, кутшӧмъясӧс пыртӧма инӧда актъясӧ, кутшӧмъясӧс индӧма тайӧ Корӧмъясса 1 пунктлӧн «б» пунктувса мӧд абзацын, сьӧмкуд планируйтысь субъектъясӧн сьӧмкуд ассигнованиеяс юклӧм сеттӧдз Коми Республикаса сьӧм овмӧс министерствоӧн урчитӧм пӧрадокын.

13. Инӧда актъяссӧ, кутшӧмъясӧс индӧма тайӧ Корӧмъяслӧн 1 пунктса «б» пунктулын, выль пӧв видлалӧны Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс вонас ӧтчыдысь оз гежӧдджыка сэк, кор корректируйтӧны нормативнӧй рӧскод, вежӧны вузӧсъяс, уджъяс, услугаяс торъя сикасъяс дорӧ корӧмъяс (сы лыдын вузӧсъяслӧн, уджъяслӧн, услугаяслӧн бӧръя донъяс), кутшӧмъясӧс ньӧбӧ Коми Республикаса канму власьт орган, Коми Республикаса мукӧд канму орган, Коми Республикаса медицинскӧя быть страхуйтан фондса мутас веськӧдлан орган, сылӧн мутас органъяс (юкӧдувъяс) да индӧм органъясӧн ведомствоувса казённӧй учреждениеяс да сьӧмкуд учреждениеяс, а сідзжӧ вузӧсъяслысь, уджъяслысь, услугаяслысь лыд нормативъяс да (либӧ) дон нормативъяс.
14. Кор примитӧма помшуӧм, кутшӧмӧс индӧма тайӧ Корӧмъяслӧн 9 пунктса «а» пунктулын, Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс вынсьӧдӧны инӧда актъяс, кутшӧмъясӧс индӧма тайӧ Корӧмъясса 1 пунктлӧн «б» пунктувса коймӧд абзацын, найӧс ӧтйӧза сӧветӧн примитӧм помшуӧм серти бурмӧдӧм бӧрын.
15. Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс тайӧ Корӧмъяслӧн 1 пунктса «б» пунктулын индӧм инӧда актъяс примитан лунсянь 7 уджалан лун чӧжӧн йӧзӧдӧны тайӧ инӧда актъяссӧ урчитӧм пӧрадокын закупкаяс юкӧнын ӧтувъя юӧр системаын.
16. Инӧда актъясӧ, кутшӧмъясӧс индӧма тайӧ Корӧмъяслӧн 1 пунктса «б» пунктулын, вежсьӧмъяс пыртӧны случайясын да тайӧ Корӧмъяслӧн 13 пунктӧн урчитӧм кадколастсӧ тӧд вылӧ босьтӧмӧн.

17. Коми Республикаса Веськӧдлан котырлӧн шуӧмлы, кутшӧм эскӧдӧ вузӧс, уджъяс, услугаяс торъя сикасъяс дорӧ корӧмъяс урчитан правилӧяс (сы лыдын вузӧсъяслӧн, уджъяслӧн, услугаяслӧн бӧръя донъяс), колӧ урчитны:

а) вузӧсъяс, уджъяс, услугаяс торъя сикасъяслӧн (сы лыдын вузӧсъяс, уджъяс, услугаяс вылӧ бӧръя донлӧн), кутшӧмъясӧс пыртӧма Россия Федерацияса Веськӧдлан котырӧн вынсьӧдӧм вузӧсъяс, уджъяс, услугаяс торъя сикасъяс лыддьӧгӧ, донъялӧмъяслысь (свойствояслысь) вежӧртасъяс урчитан пӧрадок;

б) вузӧсъяс, уджъяс, услугаяс торъя сикасъяс (сы лыдын вузӧсъяс, уджъяс, услугаяс вылӧ бӧръя дон) бӧръян пӧрадок, кутшӧмъясӧс ньӧбӧ ачыс Коми Республикаса канму власьт орган, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан орган, сылӧн мутас органъяс (юкӧдувъяс) да индӧм органъясӧн ведомствоувса казеннӧй учреждениеяс да сьӧмкуд учреждениеяс (водзӧ – ведомствоса лыддьӧг);

в) ведомствоса лыддьӧг форма.

18. Коми Республикаса Веськӧдлан котырлӧн шуӧмлы, кутшӧм эскӧдӧ нормативнӧй рӧскод урчитан правилӧяс, колӧ урчитны:

а) нормативнӧй рӧскод арталан пӧрадок, сы лыдын артасян формула;

б) Коми Республикаса канму власьт органъяслысь, Коми Республикаса мукӧд канму органлысь, Коми Республикаса медицинскӧя быть страхуйтан мутас фондса веськӧдлан органъяслысь мог индыны нормативнӧй рӧскод арталан пӧрадок, кутшӧмлы арталан пӧрадоксӧ Коми Республикаса Веськӧдлан котыр абу урчитӧма;

в) Коми Республикаса канму власьт органъясӧн, Коми Республикаса мукӧд канму органӧн, Коми Республикаса медицинскӧя быть страхуйтан мутас фондса веськӧдлан органъясӧн вузӧсъяслӧн, уджъяслӧн, услугаяслӧн лыд да (либӧ) дон нормативъяс, сы лыдын уджалысьяслӧн чинъяс да (либӧ) уджалысьяслӧн чин категорияяс серти группируйтӧм, урчитӧм йылысь корӧм.

19. Коми Республикаса канму власьт органъяслӧн, Коми Республикаса мукӧд канму органлӧн, Коми Республикаса медицинскӧя быть страхуйтан мутас фондса веськӧдлан органлӧн инӧда актъяс, кутшӧмъяс эскӧдӧны вузӧсъяслӧн, уджъяслӧн, услугаяслӧн, торъя сикасъяс дорӧ корӧмъясӧ кутшӧмъясӧс ньӧбӧ ачыс Коми Республикаса канму власьт орган, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан орган да индӧм органъяслӧн ведомствоувса казённӧй учреждениеяс да сьӧмкуд учреждениеяс, пыртны татшӧм юӧръяс:

а) заказчикъяслысь (заказчикъяслӧн юкӧдувъяслысь) нимпасъяс, кутшӧмъяс серти урчитӧны вузӧсъяс, уджъяс, услугаяс торъя сикасъяс дорӧ корӧмъяс (сы лыдын вузӧсъяслӧн, уджъяслӧн, услугаяслӧн бӧръя донъяс);

б) вузӧсъяс, уджъяс, услугаяс торъя сикасъяслысь лыддьӧг донъялӧм (свойство) да налысь вежӧртас индӧмӧн.

20. Коми Республикаса канму власьт органъяс, Коми Республикаса мукӧд канму орган, Коми Республикаса медицинскӧя быть страхуйтан мутас фондса веськӧдлан органъяс лӧсьӧдӧны да эскӧдӧны вузӧсъяслӧн, уджъяслӧн, услугаяслӧн лыд да (либӧ) дон серти торъя, быд уджалысьлы урчитӧм, да (либӧ) ӧтувъя, некымын уджалысьлы урчитӧм, нормативъяс налӧн тэчас юкӧдувъяс кузя.
21. Коми Республикаса канму власьт органъяслӧн, Коми Республикаса мукӧд канму органлӧн, Коми Республикаса медицинскӧя быть страхуйтан мутас фондса веськӧдлан органъяслӧн инӧда актъяслы, кутшӧмъяс эскӧдӧны нормативнӧй рӧскод, колӧ урчитны:
а) нормативнӧй рӧскод арталан пӧрадок, кутшӧмлы нормативнӧй рӧскод урчитан правилӧясӧн абу индӧма арталан пӧрадок;

б) вузӧсъяслӧн, уджъяслӧн, услугаяслӧн лыд да (либӧ) дон  нормативъяс, сы лыдын уджалысьяслӧн чинъяс да (либӧ) уджалысьяслӧн чин категорияяс серти группируйтӧм,.

22. Инӧда актъяс, кутшӧмъясӧс индӧма тайӧ Корӧмъяслӧн 1 пунктса «б» пунктулын, вермӧны урчитны вузӧсъяс, уджъяс, услугаяс торъя сикасъяс дорӧ корӧмъяс, кутшӧмъясӧс ньӧбӧ ӧти либӧ некымын заказчик, да (либӧ) Коми Республикаса канму власьт органъяслысь, Коми Республикаса мукӧд канму органлысь, Коми Республикаса медицинскӧя быть страхуйтан мутас фондса веськӧдлан органлысь да (либӧ) сылӧн ӧти либӧ некымын мутас органлысь да (либӧ) ведомствоувса казённӧй учреждениелысь удж могмӧдӧм вылӧ нормативнӧй рӧскод.
23. Вузӧсъяс, уджъяс, услугаяс торъя сикасъяс дорӧ корӧмъясӧн да нормативнӧй рӧскодӧн вӧдитчӧны лӧсялана заказчиклысь ньӧбан объект да (либӧ) объектъяс подулалӧм могысь.

